
GOUVÈNÈ CUOMO ANONSE PREMYE LOKATÈ YO NAN COLLEGE TOWN OUVÈ POU BIZNIS 

 

 

Wap jwenn yon kontrandi sou pwojè a isit la 

 

 

Gouvènè Andrew M. Cuomo jodi a te anonse ke premye lokatè College Town yo, $100 milyon dola 

magazen, restoran, biznis ak distri rezidansyèl nan Vil Rochester, ouvè pou biznis. Gouvènè Adjwen 

Robert J. Duffy te selebre dedikas li aprèmidi a nan Rochester, ansanm avèk ofisyèl gouvènman yo, 

Manm kominote Mt Hope, ak patnè pwojè yo. 

 

“Avèk gran ouvèti premye lokatè ki jete lank jodi a, College Town nan yon etap pi pre pou l vin tounen 

yon katye vibran nan anba lavil Rochester,” Gouvènè Cuomo te deklare. “Pwojè sa a ap kreye yon gran 

varyete kote pou moun rete, travay, achte, ak etidye nan kominote lokal la, e mwen kwè ke la p atire 

vizitè toupatou nan rejyon an pou yo wè plis nan sa Rochester gen pou l ofri. Konsèy Rejyonal Lakes 

Finger (Finger Lakes Regional Council) te gen rezon fè pwojè sa a yon priyorite, e mwen fyè ke Eta a te 

kapab avanse avèk li.” 

 

Gouvènè Adjwen Robert J. Duffy te deklare, “College Town pral yon diplis eksepsyonèl pou Vil ak 

Inivèsite Rochester a, toude kòm yon motè ekonomik ak sant kiltirèl. Planifikasyon pwojè a te kòmanse 

pandan premye ane mwen kòm Majistra nan Rochester, e sipò Gouvènè Como ak envestisman li te jwe 

yon gran wòl nan devlopman li. Mwen bat bravo pou tout kolaboratè federal, eta ak rejyonal nou yo 

paske yo fè pwojè sa a yon reyalite, e mwen paka tann pou m wè nouvo opòtinite ekonomik sa pral pote 

nan kominote Finger Lakes.” 

 

 20,000 pye-kare, Barnes & Noble de etaj—ki kenbe College Town e ki se yon kominote ak tout yon 

bibliyotèk Inivèsite—se premye lokatè ki ouvri pou biznis, avèk lòt kap vini pou sezon otòn nan. Plizyè 

nan pwochen lokatè College Town yo, enkli Breathe yoga ak juice bar, Moe’s Southwest Grill, 

Constantino’s Market, Insomnia Cookies, Jimmy John’s Gourmet Sandwiches, ak DelMonte Hotel Group 

te patisipe nan seremoni dedikas pou yo bay apèsi pwodwi ak sèvis yo pral bay. Lòt lokatè ki konfime yo 

se Bean Cruises & Travel, The Beer Market, Bourbon, Canandaigua National Bank & Trust, The Creator’s 

Hands, Corner Bakery, Flaum Optical, GNC, Hairzoo, ak Saxby’s Coffee, ki pral konekte nan Barnes & 

Noble la. 

 

College Town, ki lokalize toupre Kanpus Inivèsite Rochester ak Sant Medikal la, se yon Pwojè Priyorite 

2012 Konsèy Devlopman Ekonomik Rejyonal Finger Lakes (FLREDC). An Desanm 2012, College Town te 

resevwa $4 milyon dola atravè Inisyativ Konsèy Rejyonal Gouvènè Cuomo.  

 

Anplis de 500,000 pye kare magazen, ak restoran, College Town pwopoze apatman Mount Hope Lofts la, 

yon Hilton Garden Inn otèl ak sant pou konferans ki genyen senk etaj ak 136-chanm (kap ouvri nan 

prentan 2015), yon 1,500 espas garaj pou pakin, ak 50,000 pye kare espas biwo Klas A, kote plizyè biwo 

inivèsite a pral transfere an Novanm. 

 

Ko-Prezidan Konsèy Devlopman Ekonomik Rejyonal Finger lakes, Prezidan Inivèsite Rochester Joel 

Seligman ak Prezidan Wegmans Food Markets Danny Wegman te deklare, “Sa se yon jounen istorik pou 

Vil Rochester ak Inivèsite a ki te reyalize akòz vizyon Gouvènè Cuomo ak èd eta a. College Town se 

reyalizasyon sa pwosesis Konsèy Devlopman Ekonomik Rejyonal Gouvènè a gen nan tèt – reyini pati ki 

gen enterè lokal yo avèk patnè prive ak piblik pou revitalize yon kominote, kreye travay, ak grandi yon 

ekonomi. Pwojè sa a pral fòtifye pi gran kominote Rochester a ak ogmante repitasyon Finger Lakes kòm 

yon kote eksepsyonèl pou moun viv, travay ak jwe.” 

 

Devlope pa Fairmount Properties ak Gilbane Development Company, konstriksyon College Town nan te 

kòmanse nan sezon ete 2013 e yo te kontinye jis rive nan sezon otòn nan. College Town te pote plis pase 

900 travay konstriksyon nan vil la, e devlopè yo ap kontinye rekrite plis pase 330 sèvis pèmanan ak 

pozisyon kote yo vann an detay. Anplis de sa, $2.5 milyon nan taks lavant ki estime chak ane pral 

pwodwi nan operasyon vann an detay College Town, ansanm avèk $1.8 milyon nan taks sou revni ak 

$600,000 nan taks otèl anyèl.  

 

College Town chita sou 14 karo tè nan propriyete Iivèsite Rochester posede, e sa te yon rèv pou patnè 

kominote lokal yo depi 2008 pou yo kreye yon katye Inivèsite ki akeyan ak solidè. Pwojè a te pran plizè 

ane nan planifikasyon ak koòdinasyon bò kote ofisyèl inivèsite yo, Vil Rochester, ak òganizasyon lokal yo 

tankou Mount Hope Avenue Task Force, the Mt. Hope Business Association, the Southeast Area 

Coalition ak Mt. Hope Cemetery.  

 

Anplis de kontribisyon eta a atravè inisyativ konsèy Devlopman Ekonomik Rejyonal (Regional Economic 

Development Council) la, te gen anpil èd lokal ak federal ki te rann College Town posib, tankou yon $20 

milyon prè Seksyon 108 lojman ak Devlopman Iben pou Vil Rochester, $13.5 milyon nan taks 

ankourajman ki soti nan Ajans Devlopman Endistriyèl (Industrial Development Agency) Konte Monroe, 

ak $800,000 nan fon federal pou Otorite Tranpòtasyon Genesee Rochester amelyore transpò piblik 

College Town.  

 

Amelyorasyon Enfrastrikti piblik totalize $17 milyon pou Vil Rochester nan entèseksyon Mt. Hope ak 

Elmwood ki te gen ladann amenajman mitan lari yo, nouvo twotwa, elajisman wout, redwi koub, nouvo 

siyal, siyalizasyon, ak kontwòl trafik. Pwojè Santye Sik colleje Town Vil Rochester a te resevwa yon 

sibvansyon $1 milyon atravè pwogram Amelyorasyon Tanspòtasyon nan, yon pwogram ranbousman 

federal ki te administre pa Depatman Transpòtasyon Eta New York, pou kreye yon santye bisiklèt de-vwa 

olon Elmwood Avenue ak konekte Wout Rivyè Genesee ak College Town. Mache Constantino tou te 

resevwa yon prè a enterè ba ki te jere pa Aksyon pou yon Better Community Inc. e te sipòte pa fon 

federal. Prè pou episye Cleveland ki baze sou fanmi an finanse pa yon sibvansyon federal ki prèske 

$750,000 pou Inisyativ Finansman pou Devlopman Ekonomik Manje an Sante Kominotè (Community 

Economic Development Healthy Food Financing Initiative). 

 

Pou manm kominote Inivèsitè ak vizitè yo, se yon mache ki fasil oswa ak bisiklèt pou ale nan restoran, 

magazen, amizman ak sèvis nan College Town. Soti nan Kanpis River, etidyan ak anplwaye yo kapab pran 

ti otobis nenpòt jou nan semèn nan pou ale nan sant aktivite a. Sitwèb College 

Town(http://www.collegetownrochester.com) bay plis enfòmasyo sou kalite amizman ak aktivite 

kominotè ki pwograme pou College Town, tankou mizik an dirèk, mache kiltivatè, ak evenman liv pou 

timoun ak granmoun. 

 

 

Lidè Majorite Asanble Joseph D. Morelle te deklare, “Jodi a dedikas sa a te posib paske nou te jwenn 

ansanm kòm yon kominote, ini pa kwayans nou nan College Town kòm yon pwojè transfòmatris reyèl 

pou Inivèsite Rochester, Katye Mt.Hope ak tout kominote a. Mwen bat bravo pou Inivèsite Rochester, 

kòlèg mwen yo nan Finger Lakes REDC, ak tout patnè lokal nou yo ki te travay di pou yo rann jounen jodi 

a posib.”  

 

Senatè Joe Robach te deklare, “Jodia se yon jounen enteresan pou Vil Rochester, Katye Mount ak 

Inivèsite Rochester. College Town pral non sèlman benefisye elèv nan Inivèsite Rocheser, pèsonèl ak 

anplwaye, men tou li pral genyen yon enpak pozitif sou ekonomi lokal nou an nan kreye 300 travay 

pèmanan ak yon varyete amizman an detay ak restoran pou rezidan ki nan zòn nan. Pwojè sa a se te 

reyèlman yon efò kolaborasyon ant Inivèsite Rochester ak tout nivo nan gouvènman an, e se yon bagay 

nou tout kapab fyè nou te patisipe ladann.” 

 

Manm Asanble Harry Bronson te deklare, “Mwen bat bravo pou Inivèsite Rochester anba lidèchip 

Prezidan Seligman, ansanm avèk patnè lokal, eta ak federal nou yo paske yo asire ke College Town 

kounye a yon reyalite. Seremoni koupe riban sa a reprezante angajman kontinyèl kominote nou an ak 

fanmi yo. Vizyon Prezidan Seligman de sa kwen sa a kapab reprezante remakab. E vizyon sa a te ranfòse 

avèk konsèy vwazen yo ak konpreyansyon bezwen yo pou kominote a. Mwen kwè ke pwojè sa a 

reprezante sa ki travay pi byen nan envestisman piblik-prive pou founi bonjan travay ak amelyore 

kwasans ekonomik nan rejyon Rochester.” 

 

Egzekitif Konte Monroe Maggie Brooks te deklare, “College Town se yon testaman reyèl a yon nouvo 

apwòch kolaborasyon, konpreyansyon, ak rezilta ki transfòme devlopman ekonomik rejyon nou an. Jou 

sa yo pase kote moun ki gen enterè ak mache poukont yo pou yo kreye travay ak devlope ekonomi nou 

an. Jodi a nap travay kòt a kòt kòm patnè piblik ak prive pou nou ini deyè pwojè transfòmasyon tankou 



Haitian Creole 

College Town ki pral kenbe Konte Monroe nan wout pwosperite rapid la. Mwen remèsye Inivèsite 

Rochester, Konsèy Devlopman Ekonomik Finger Lakes (Finger Lakes Regional Economic Development 

Council), ak tout patnè ki te enplike nan ede pwojè enpòtan sa a avanse.” 

 

Majistra Vil Rochester Lovely Warren te deklare, “Gwoup nan katye nou an, Inivèsite Rochester, patnè 

biznis nou yo ak vil la tout te travay an kolaborasyon pou yo te chanje yon koridò fè l tounen yon sant 

ekonomik kap pwogrese, e College Town reprezante yon vrè istwa siksè pou Rochester. Kòm yon 

adolesan mwen te travay nan Wegmans ki te nan plas sa a. Kounye a, mwen kontan ke lidè federal nou 

yo te rann li posib pou yon lòt boutik kapab bati sou rasin sa yo. Nan tout Rochester nou wè sa, vil la ap 

travay avèk patnè angaje nou yo pou yo bati yon avni ki pi briyan pou tout Rochesteryen.” 

 

Seremoni jodi a te fini avèk dedikas Plaza Paprocki, ki lokalize devan bibliyotèk Barnes & Noble la. Yo te 

bay plaza pote non Ron Paprocki pou wòl enpòtan li te jwe nan anvizaje pwojè a ak koòdone efò 

inivèsite a kòm yon katalis pou College Town. 

 

Konsènan Konsèy Devlopman Ekonomik Rejyonal yo 

Insyativ Konsèy Devlopman Ekonomik Rejyonal la se yon eleman enpòtan nan apwòch transfòmasyon 

Gouvènè Cuomo nan envestisman ak devlopman ekonomik Eta a. Nan ane 2011, Gouvènè Cuomo te 

kreye 10 Konsèy Rejyonal pou devlope plan estratejik alontèm pou kwasans ekonomik pou rejyon yo. 

Konsèy yo se patenarya piblik-prive ki fòme avèk espè lokal ak moun ki konsènen ki nan biznis, akademi, 

gouvènman lokal ak òganizasyon ki pa nan gouvènman. Konsèy Rejyonal yo te re-defini fason New York 

envesti nan djòb ak kwasans ekonomik lè yo mete anplas yon apwòch ki baze sou kominote, apwòch soti 

anba pou monte ak kreye yon pwosesis konpetitif pou resous Eta a. Apre twa wonn nan pwosesis la, yo 

te bay plis pase $2 bilyon pou kreye djòb ak pwojè devlopman kominotè ki konsistan ak plan estratejik 

chak rejyon, ki apiye kreyasyon oswa konsèvasyon plis pase 100,000 djòb toupatou nan eta a. Pou jwenn 

plis enfòmasyon sou Konsèy Rejyonal (Regional Councils)yo, ale sou sitwèb 

www.regionalcouncils.ny.gov.  

